
CYFLWYNIAD 

 
Mae’n bleser cyflwyno Cynllun Cydraddoldeb Strategol Llyfrgell Genedlaethol Cymru ar gyfer y pedair blynedd nesaf. 
 
Mae’r Cynllun Cydraddoldeb Strategol 2024-2028 yn adeiladu ar y Cynllun Cydraddoldeb 2020-2024 blaenorol i ddiogelu a hyrwyddo 
cydraddoldeb ac amrywiaeth er budd ein staff a’n defnyddwyr. Mae'n amlinellu'r meysydd allweddol y byddwn yn canolbwyn�o arnynt dros y 
pedair blynedd nesaf er mwyn gwella ein gwasanaethau ac mae hefyd yn sicrhau bod ein trefniadau mewnol ein hunain yn hyrwyddo cyfle 
cyfartal ymhlith ein gweithlu. 
 
Mae’r cynllun hwn wedi ei lunio mewn cyfnod o ansicrwydd ariannol, lle mae’r Llyfrgell eisoes wedi gorfod gwneud penderfyniadau anodd, ac 
felly mae’n bwysig sicrhau ein bod yn parhau i flaenoriaethu ein gwaith yn y maes hwn. 
 
Er mwyn gwella’r ffordd mae’r Llyfrgell yn ymgysylltu â phobl sydd â nodweddion gwarchodedig, ffurfiwyd Grŵp Llywio Cydraddoldeb, 
Amrywiaeth a Chynhwysiant yn 2022. Yn ystod y Cynllun Cydraddoldeb hwn byddwn yn edrych ar sut y gall y Llyfrgell gry�au ei gwaith o fewn 
Cydraddoldeb, Amrywiaeth a Chynhwysiant, gan edrych ar ymrwymiad ar lefel Bwrdd, pa brosesau sydd eu hangen arnom i roi mewnbwn a 
chyngor ar faterion cydraddoldeb a byddwn yn ymgymryd â gwaith ymgysylltu a chydweithio pellach. 
 
 
Y CYD-DESTUN CYFREITHIOL 
 
Cyflwynodd Deddf Cydraddoldeb 2010 Ddyletswydd Cydraddoldeb ar y Sector Cyhoeddus (DCSC), gyda’r nod o hybu cydraddoldeb ymhellach. 
O dan y DCSC, roedd y Ddyletswydd Gyffredinol yn ei gwneud yn ofynnol i gyrff cyhoeddus roi ‘sylw dyledus’ i’r angen i: 
 

• ddileu gwahaniaethu, aflonyddu, erledigaeth ac unrhyw ymddygiad arall a waherddir gan neu o dan y Ddeddf; 
• hybu cyfle cyfartal rhwng pobl sy'n rhannu nodwedd warchodedig berthnasol a phobl nad ydynt yn ei rhannu; 
• meithrin perthynas dda rhwng pobl sy'n rhannu nodwedd warchodedig berthnasol a phobl nad ydynt yn ei rhannu 

Yng Nghymru, cyflwynodd y rheoliadau ddyletswydd bellach, sef y Ddyletswydd Benodol. Roedd y ddyletswydd hon yn ei gwneud yn ofynnol i 
awdurdodau rhestredig, megis Llyfrgell Genedlaethol Cymru, lunio a chyhoeddi Cynllun Cydraddoldeb Strategol (y Cynllun) yn cynnwys ei 
Hamcanion Cydraddoldeb. 
 
Mae gwybodaeth am ofynion pellach y Ddyletswydd Benodol ar gael yn y ddolen ganlynol: 
 
htps://www.equalityhumanrights.com/cy/guidance/public-sector-equality-duty/dyletswydd-cydraddoldeb-y-sector-cyhoeddus-dyletswyddau-0 
 
MESUR Y GYMRAEG (CYMRU) 2011 
 
Mae Mesur y Gymraeg (Cymru) 2011 yn gosod fframwaith cyfreithiol sy'n gosod rhwymedigaeth ar y Llyfrgell i gydymffurfio â safonau mewn 
perthynas â'r Gymraeg. Mae safon yn egluro sut mae disgwyl i sefydliadau ddefnyddio’r Gymraeg mewn sefyllfaoedd amrywiol. Mae’r 
rhwymedigaethau sy’n deillio o’r safonau’n golygu na ddylem drin y Gymraeg yn llai ffafriol na’r Saesneg yng Nghymru. Pwrpas y safonau yw: 
 

• egluro i sefydliadau beth yw eu rhwymedigaethau mewn perthynas â'r Gymraeg 
• rhoi mwy o eglurhad i siaradwyr Cymraeg ynghylch pa wasanaethau y gallant ddisgwyl eu derbyn yn Gymraeg 
• sicrhau mwy o gysondeb o ran gwasanaethau Cymraeg a gwella eu hansawdd 

 
LLYFRGELL GENEDLAETHOL CYMRU 
 
Y Llyfrgell Genedlaethol yw llyfrgell ac archif amlycaf Cymru. Mae’n adnodd gwybodaeth enfawr ac yn drysorfa ar bob pwnc, ac yn storfa fyw o 
ddiwylliant cofnodedig Cymru – ein ‘treftadaeth ddogfennol’ fel y’i diffinnir gan UNESCO – sydd ar gael i bawb. 
 
Rydym hefyd yn un o’r chwe Llyfrgell ‘adnau cyfreithiol’ yn y DU ac Iwerddon sy’n rhoi breintiau statudol inni sy’n ein galluogi i gasglu cyfran 
uchel o allbwn cyfan cyhoeddiadau printiedig yn y DU ac Iwerddon, gan gynnwys fformatau digidol. 
 
Mae gan y Llyfrgell dri dimensiwn allweddol - cartref ffisegol ysblennydd yn Aberystwyth sy'n gartref i'r casgliadau print, llawysgrif, gweledol a 
chlyweledol, llyfrgell ac oriel ar-lein sydd ar gael yn fyd-eang trwy ein gwefan a phresenoldeb cynyddol mewn amrywiaeth o leoliadau ledled 
Cymru. 

https://www.equalityhumanrights.com/cy/guidance/public-sector-equality-duty/dyletswydd-cydraddoldeb-y-sector-cyhoeddus-dyletswyddau-0

Sefydlwyd y sefydliad drwy Siarter Frenhinol ym 1907 gyda Siarteri Atodol ym 1911 a 1978. Yn 2006 rhoddwyd Siarter Atodol ychwanegol, yn 
cynnwys statudau newydd. Newidiodd hyn gyfansoddiad a llywodraethiant y Llyfrgell yn sylweddol, gan roi ystyriaeth arbennig i ddatblygiadau 
cyfansoddiadol yn deillio o Ddeddf Llywodraeth Cymru 1998. Diwygiwyd Statudau’r Llyfrgell ymhellach yn 2013. 
 
Pwrpas y Llyfrgell fel y nodir yn ein Siarter Frenhinol yw: 
 
‘casglu, cadw a rhoi mynediad i bob math a ffurf ar wybodaeth gofnodedig, yn enwedig yn ymwneud â Chymru a’r Cymry a phobloedd Celtaidd 
eraill, er budd y cyhoedd, gan gynnwys y rhai sy’n ymwneud ag ymchwil a dysg’ 
 
Gallwch ddod o hyd i ragor o wybodaeth am y Llyfrgell, ei chasgliadau a’r gwasanaethau y mae’n eu darparu, ar ein gwefan, www.llyfrgell.cymru  
 

 

http://www.llyfrgell.cymru/

AMCAN 1: Arweinyddiaeth 

Darparu arweinyddiaeth ac ymrwymiad sefydliadol i hyrwyddo cydraddoldeb, amrywiaeth a chynhwysiant yn 
weithredol 

 

 Cam Gweithredu Cerrig mill�r allweddol 
 

Perchennog 

1.1 Cefnogi 
Ymddiriedolwyr ac 
Uwch Reolwyr i roi  
arweiniad cryf ar 
Gydraddoldeb ar draws 
y sefydliad. 
 

• Hyfforddiant ychwanegol ar lefel bwrdd wedi ei ddarparu i ymddiriedolwyr ac 
uwch reolwyr. 

• Trefniadau llywodraethu ar gyfer cynllunio ac adrodd ar Gydraddoldeb, 
Amrywiaeth a Chynhwysiant wedi eu hadolygu a’u cryfhau. 

Y Prif Weithredwr 
/ Y Rheolwr 
Llywodraethiant  

1.2 Sicrhau bod 
Cydraddoldeb yn rhan 
annatod o’r gwaith o 
ffurfio ein Cynllun 
Strategol a’n cynlluniau 
sefydliadol wrth symud 
ymlaen. 

• Cydraddoldeb, Amrywiaeth a Chynhwysiant yn cael eu hymgorffori mewn 
sesiynau cynllunio o gyfnod cynnar. 

• Yr ymgynghoriad ar y Cynllun Strategol yn cynnwys derbyn cyngor a 
chydweithio â rhanddeiliaid allanol allweddol sydd â phrofiad o Gydraddoldeb, 
Amrywiaeth a Chynhwysiant. 
 

Y Prif Weithredwr 
gyda Chefnogaeth 
Weithredol 

1.3 Sicrhau ein bod yn 
cyfathrebu’n rheolaidd 
â staff a gwirfoddolwyr. 

• Datblygu proses i rannu gwybodaeth am waith Cydraddoldeb, Amrywiaeth a 
Chynhwysiant a wneir mewn amrywiol Adrannau o’r Llyfrgell. 

• Rhannu arfer da o fewn y Llyfrgell. 

Y Cyfarwyddwr 
Cyfathrebu 

1.4 Cyfathrebu 
gweithgarwch a 
mentrau sy’n 
ymwneud â 
chydraddoldeb i 
randdeiliaid allanol. 
 

• Datblygu proses lle rydym yn rhannu gweithgarwch a’i effaith yn rheolaidd â’n 
rhanddeiliaid trwy’r cyfryngau cymdeithasol a chyflwyniadau. 
 

Y Cyfarwyddwr 
Cyfathrebu 

1.5  Casglu ac adolygu data 
amrywiaeth ar draws y 
sefydliad i fesur a 
chynnal cynnydd. 

• Creu a datblygu system fewnol lle gall staff nodi eu gwaith Cydraddoldeb, 
Amrywiaeth a Chynhwysiant. 

• Cyfarfodydd rheolaidd i asesu cynnydd. 

AD gyda 
Chefnogaeth 
Weithredol 
 

 

 

AMCAN 2:  Y Broses 

Addasu ein ffyrdd o weithio i sicrhau amrywiaeth wrth greu, dylunio, datblygu a darparu gweithgareddau a 
gwasanaethau 

 

 Cam Gweithredu Cerrig mill�r allweddol 
 

Perchennog 

2.1 Ymgorffori’r asesiadau 
effaith cydraddoldeb ym 
mhob agwedd o’n gwaith. 

• Adolygu ein canllawiau/ffurflen asesu effaith i sicrhau ei fod yn bodloni ein 
gofynion. 

• Darparu hyfforddiant i'r Grŵp Llywio Cydraddoldeb, Amrywiaeth a 
Chynhwysiad a'r Fforymau ar sut i gwblhau'r asesiadau cyn ei ehangu 
ymhellach i'r staff. 

AD gyda 
Chefnogaeth 
Weithredol 

2.2 
 

Mabwysiadu arferion 
recriw�o ‘cadarnhaol’ i 
ddatblygu gweithlu mwy 
amrywiol. 

• Codi ymwybyddiaeth o swyddi’r Llyfrgell drwy ymweld â ffeiriau a 
chynadleddau a pharhau i gynnig profiad gwaith, sesiynau blasu swyddi ac 
ati. 

• Cydweithio â Race Council Cymru, Diverse Cymru (Adferiad), Stonewall a 
sefydliadau amrywiol eraill i nodi grwpiau penodol o bobl â nodweddion 
gwarchodedig a'u denu i ymgeisio am swyddi ac adolygu ein polisïau 
recriwtio i fynd i'r afael â thangynrychiolaeth yn ein sefydliad. 

• Adolygu a diwygio polisïau/canllawiau recriwtio i fynd i'r afael â 
thangynrychiolaeth yn y sefydliad. 

• Hysbysebu swyddi yn ehangach gan hyrwyddo gweithio o bell / hybrid. 
• Gweithio gyda sefydliadau Cymreig lleol i adnabod y rhwystrau a amlygir. 

AD gyda 
Chefnogaeth 
Weithredol 

 

2.3  Sefydlu amgylcheddau 
gwaith sy'n hynod 
gynhwysol, gan gynnwys 
hyfforddiant cydraddoldeb 
ac amrywiaeth fel elfen 
graidd o ddysgu a 
datblygiad proffesiynol. 

• Gweithio ochr yn ochr ag Amgueddfa Cymru a chyrff eraill a noddir gan 
Lywodraeth Cymru i archwilio'r posibilrwydd o becyn hyfforddi 
Cydraddoldeb, Amrywiaeth a Chynhwysiant. 

• Blaenoriaethu hyfforddiant mewn Rhagfarn Ddiarwybod a Gwrth-Hiliaeth. 
• Parhau i ddatblygu Rheolwyr y dyfodol trwy gynnal cyrsiau priodol ac 

addas. 
• Parhau â'r rhaglen dysgu Cymraeg gyda Dysgu Cymraeg Ceredigion/Powys. 
• Datblygu hyrwyddwyr gyda'r Fforymau Cydraddoldeb, Amrywiaeth a 

Chynhwysiant i arbenigo yn eu meysydd er mwyn cynnal sesiynau 
ymwybyddiaeth gyda'n staff a’n rhanddeiliaid. 

• Gweithio i gynnal Lefel 2 y Cynllun Hyderus o ran Anabledd er mwyn bod 
yn Gyflogwr Hyderus. 

AD gyda 
Chefnogaeth 
Weithredol 

 

2.4 Adolygu’r systemau 
presennol ar gyfer adrodd 
ac ymdrin â chwynion am 
wahaniaethu. 

• Adolygiad rheolaidd o'r Polisi Cwynion mewn perthynas â gwahaniaethu. 
• Hyfforddiant rheolaidd i staff ar sut i ymdrin â phryderon a chwynion 

ynghylch gwahaniaethu. 

Gwasanaethau 
Digidol  

2.5 Adolygu ein prosesau a’n 
dogfennaeth ar gyfer caffael 
i sicrhau eu bod yn parhau i 
hyrwyddo cydraddoldeb. 

• Hyrwyddo cydraddoldeb a thegwch trwy ei brosesau a'i arferion caffael. 
• Prynu gwaith a gwasanaethau gan gontractwyr sy'n gallu dangos eu bod yn 

ymrwymo i sicrhau na wahaniaethir yn erbyn eu gweithwyr a'u cwsmeriaid 
oherwydd oedran, rhyw, cyfeiriadedd rhywiol, hil (gan gynnwys lliw, 
cenedligrwydd, tarddiad cenedlaethol neu ethnig), crefydd a chred, 
anabledd, ailbennu rhywedd, beichiogrwydd/mamolaeth a statws 
priodasol/partneriaeth sifil. 

• Sicrhau telerau ac amodau cyflogaeth teg ar gyfer gweithwyr tebyg wrth 
brynu gwaith neu wasanaethau. 

• Sicrhau cydymffurfiaeth â'n dyletswydd i ddarparu gwaith a gwasanaethau 
sy'n dangos gwerth am arian, tra'n sicrhau bod ein polisïau yn cefnogi 
amrywiaeth ac nad ydynt yn arwain at wahaniaethu annheg neu allgau 
cymdeithasol. 

• Caffael mewn ffordd sy’n dryloyw, agored a theg. 

Y Cyfarwyddwr 
Cyllid a 
Chorfforaethol  

 

AMCAN 3: Diwylliant a Chenhadaeth  

Meithrin diwylliant lle mae cydraddoldeb a chynhwysiant yn sylfaenol i’r ffordd rydym yn cyflawni ein cenhadaeth 

 

 Cam Gweithredu Cerrig mill�r allweddol 
 

Perchennog 

3.1 
 
 

Gweithio i ddileu rhwystrau 
fel bod ein gwasanaethau 
a’n gweithgareddau yn 
wirioneddol gynhwysol. 

• Cynnig cyfleoedd i wirfoddolwyr sy'n wynebu ystod o rwystrau i'r gweithle. 
• Gweithio gydag asiantaethau i alluogi presgripsiynu cymdeithasol a helpu 

gwirfoddolwyr i oresgyn rhwystrau. 
• Lleihau rhwystrau i deuluoedd fel y gallant ymweld â'r Llyfrgell trwy greu 

mannau chwarae i blant ifanc, gweithgareddau i blant a theuluoedd mewn 
arddangosfeydd, a gweithgareddau i deuluoedd a phlant yng nghanolfan 
Archif Ddarlledu Cymru. 

Gwasanaethau 
Gwirfoddoli, 
Cyfathrebu, 
Ymgysylltu 

• Hyrwyddo'r Llyfrgell fel cyrchfan groesawgar a chynhwysol i rai ag 
anableddau, boed ydynt yn ymweld â'r adeilad neu ar-lein. 

• Parhau i ehangu'r gwasanaethau sydd ar gael i grwpiau bregus o fewn yr 
adeilad. 

• Gweithio gyda chymunedau Du ac Asiaidd a Lleiafrifoedd Ethnig i nodi a 
dileu rhwystrau i gael mynediad i safleoedd treftadaeth a chasgliadau 
diwylliannol. 

3.2 
 
 

Cyd-ddylunio cyfleoedd 
gyda sefydliadau cymunedol 
i gysylltu ag ystod amrywiol 
o gynulleidfaoedd fel y gellir 
dathlu ein tre�adaeth 
ddiwylliannol amrywiol ac a 
rennir gan bawb. Sicrhau 
bod straeon unigolion a 
chymunedau heb 
gynrychiolaeth ddigonol yn 
amlwg o fewn y rhaglenni 
addysgol a diwylliannol 
presennol. 
 

• Cryfhau'r berthynas gyda chymunedau sydd heb gynrychiolaeth ddigonol, 
gan nodi a gweithredu ffyrdd o weithio a fydd yn cynnal y berthynas honno. 

• Cefnogi prosiectau cymunedol sy'n amlygu hanes pobl Ddu ac Asiaidd a 
Lleiafrifoedd Ethnig trwy gyflwyno hyfforddiant sy'n galluogi cymunedau a 
grwpiau i gasglu, curadu a chyflwyno eu straeon eu hunain mewn fformatau 
digidol. 

• Gweithio gyda hyrwyddwyr a lleisiau dibynadwy o amrywiaeth o gymunedau 
a chefndiroedd i gyflawni gwaith gydag ysgolion i adrodd straeon trwy lens 
pobl yn y cymunedau hynny. 

• Defnyddio casgliadau’r Llyfrgell i greu adnoddau dysgu i ddathlu a rhannu 
straeon pobl LHDTC+. 

• Parhau i bwysleisio amrywiaeth a chydraddoldeb fel dangosyddion allweddol 
wrth gynllunio a chyflwyno gweithgareddau Archifau Darlledu Cymru ledled 
Cymru. 

Y Gyfarwyddiaeth 
Cyfathrebu 

3.3 Sicrhau bod 
gweithgareddau casglu yn 
adlewyrchu amrywiaeth 
Cymru ac adolygu 
casgliadau e�feddol i'w 
cyflwyno a'u hail-ddehongli 

• Sicrhau bod adolygiad blynyddol y Polisi Datblygu Casgliadau yn rhoi 
pwyslais ar weithgareddau casglu sy'n adlewyrchu amrywiaeth Cymru. 

• Adolygu a dadgoloneiddio ein mannau cyhoeddus a'n casgliadau trwy roi 
sylw priodol i'r ffordd mae pobl a digwyddiadau sydd â chysylltiadau 
hanesyddol hysbys â chaethwasiaeth a gwladychiaeth yn cael eu coffáu, gan 
gydnabod y niwed a wnaed gan eu gweithredoedd ac ail-fframio’r modd 
mae eu hetifeddiaeth yn cael ei gyflwyno i gydnabod hyn yn llawn. 

Y Gyfarwyddiaeth 
Casgliadau 

• Adolygu ac ailgynllunio'r naratif hanesyddol ar sail gwybodaeth o brofiadau 
bywyd, gan sicrhau bod unigolion a grwpiau Du, Asiaidd a Lleiafrifoedd 
Ethnig sy'n cymryd rhan ac yn rhannu eu profiadau bywyd yn cael eu talu'n 
briodol am eu hamser a'u profiad. 

3.4 Cynhyrchu deunyddiau 
marchnata a hysbysebu sy'n 
adlewyrchu gwir ddyfnder 
ein tre�adaeth 
ddiwylliannol amrywiol 

• Adolygu cynnwys ar-lein a’r cyfryngau cymdeithasol i’w gwneud yn fwy 
gweledol ac annog pobl i’w defnyddio. 

• Adeiladu ar straeon pobl Ddu ac Asiaidd a Lleiafrifoedd Ethnig a'u cysylltu 
ymhellach â’n rhaglenni addysgol a diwylliannol presennol. 

Ymgysylltu a 
Marchnata 

 


